
লাশের গন্ধ আসছে ভেসে
আতর,গোলাপ বিহীন
         দাফন কাফন জুটেনা যে
          নেইতো কোন কফিন।
                                                                                         গন্ধ সেটাও মন্দ বটে
                                                                                            চায় না কেহ আর,
        ভীতির তব নেই যে সীমা
    ছোট-বড় সবার ।
আপন মানুষ যাচ্ছে ছেড়ে
কেউ থাকে না পাশে,
             বাঁচলে যেমন মরলে তেমন
          তাইতো নাহি আসে।
বিশ্বটা আজ তোপের মুখে
হয়তো কারো ভুলে,
            তোমার কৃপা চাচ্ছে সবে
         দুখানা হাত তুলে ।
স্বজন হারা মানুষ গুলো
কাঁদবে কতোদিন,
              লাশের বুঝা হচ্ছে ভারী
        হচ্ছে প্রতিদিন।
এ যাতনার শেষটা কোথায়
তুমিই জানো বেশ,
            সৃষ্টির সেরা রক্ষা করো
                 নেই যে তোমার শেষ।
তুমি আছো জনম জনম
সৃষ্টি তোমার মাঝে,
                 করোনাটি শেষটা কোথায়?
                  দেখাও তোমার কাজে।

